
NEé shtepi

Njé grua géndronte e mbéshtetur mbi kémbén qé e
mbante njé hap prapa, me krahé té kryqézuar, duke pri-
tur.

Po mendonte? Ajo nuk do té thoshte késhtu. Ajo po
pérpiqej té kapte dicka, ose ta zbulonte, té tillé qé mund
ta shihte dhe ta pérkufizonte; ajo kishte kohé gé po “pro-
vonte” ideté si shumé fustane té nxjerra nga varésja. Ajo
poiléshonte fjalét e frazat po aq zvarré, sa edhe ninullat
gé dalin pa u ndjeré nga gjuha e saj: shumé shabllone.
Ah po, dashuria e paré!... Duke u rritur béhet e dhimbshme!...
Fémija im i paré, e kupton... por uné isha e dashuruar!... Mar-
tesa éshté njé kompromis... Uné nuk jam aq e re sic kam gené
dikur. Sigurisht, zgjedhja e njérés prej kétyre frazave té
rrénjosura nga koha, né vend té tjetrés, rrallé kishte té
bénte me ndjenjén personale, por mé shumé me gjen-
djen ténde shogérore ose njerézit me té cilét ti je né njé
ngjarje. Ti duhet té nxjerrésh konkluzione pér dicka mbi
ndjenjat e vérteta té njé njeriu,me njé buzéqeshje qé ti
nuk e di se e ke né fytyrén ténde, nga ményra se si hi-
dhérimi tendos muskujt e anés sé gojés ose ményra se
si ajri, mé pas, del nga mushkérité: Uné nuk do té doja té
isha fémijé pérseril Té tillé fuqi kané kéto fraza, té gjitha té
léshuara pér pérdorim si¢ mund té ndodhi vecanérisht
né njé fushaté reklamash té frytshme, qé ka té ngjaré qé
shumé njeréz té vazhdojné té pérsérisin, Rinia éshté pjesa
mé e miré e jetés, ose Dashuria éshté gjithé jeta e gruas, derisa
ata, né té vérteté, té shihnin veten né njé pasqyré ndérsa
thoshin dicka té tillé, ose té jené mjaft té shpejté pér té
kapur reagimin mbi fytyrén e ndonjé miku.

Njé grua qéndronte mbéshtetur tek shkallarja e pasme,



me krahé té kryqézuar, duke pritur pér ibrikun qé té
ziente.

Kishte pasur ndérprerje té energjisé elektrike né pje-
sén mé té madhe té dités pér shkak té grevés. Timi, dja-
li i saj mé i vogél, dhe Eilina, e bija, kishin shkuar me
makiné herét jashté zonés ku jetonin, kishin mbledhur
druté e rrézuar pérdhe né pyllin Eping, e — duke shijuar
¢do minuté - kishin béré njé zjarr mbi zhavorrin e rru-
gicés dhe kishin vendosur mbi té njé kémbalec me tri
kémbé té béré prej njé hekurishteje té gjetur né fund
té garazhit. Zjarri, gatimi me té, kujdesja pér té, shaka-
té rreth tij, kishin qené frymézimi i kénaqésisé sé fami-
ljes gjaté gjithé dités. Sidoqofté, gruaja e kishte paré até
si dicka acaruese. Ibrikut iu desh njézet minuta gé té
fillonte té férshéllente: ajo nuk mbante mend té kishte
dégjuar férshéllimén e ibrikut pér vite. Korenti e ktheu
ujin né cast nga gjendja e qeté né gjendje té trazuar dhe
férshéllima u kapércye krejtésisht...

Ndoshta ajo kishte gené indiferente? Ndoshta té dy,
Timi dhe Eilina - qé, né fund té fundit, ishin rritur, ishin
béré néntémbédhjeté dhe njézet e dy vje¢ — nuk i kishin
gézuar aq shumé sa duhej fantazité e vogla té dités; ata
kishin pretenduar se nuk lidheshin me emocionin sho-
géror? Né fakt, sjellja e tyre kishte qené e barazvlershme
me até té njé prej thénieve té vjetra, njé zakon qé njeré-
zit nuk diné se si ta 1éné pér hir té sé vértetés — cfarédo
qé té ishte ajo?

Pikérisht si ajo veté.

E vérteta ishte se ajo ishte e ndérgjegjshme se po vihej
gjithnjé e mé shumé né siklet, jo vetém pér gjérat qé
thoshte, e shumé té tjera qé i mendonte, qé kishin gené
si té hequra prej njé varéseje dhe ishin pérdorur, por ajo
gé ndjente né té vérteté ishte dicka tjetér.

Gruaja léshoi krahét e mbledhur, béri disa hapa
drejt njé pajisjeje té vockél absurde né mes té rrugés
sé shtruar me zhavorr, hodhi disa degéza té tjera nén



ibrikun gé tundej nga pak prej telit té pérkulur té kém-
balecit me tre kémbé dhe mbajti vesh: a po ndryshonte
sadopak melodia e férshéllimés sé ibrikut? Ajo mendon-
te se po ndryshonte. Nése nesér do té kishte ndérprerje
té energjisé, si¢ ishte paralajméruar, do té ishte e udhés
té merrnin njé sobé si ato qé merren pér fushim ose
dicka e tillé: kjo ide ishte shumé e miré, por nése binte
shi... Thuhej qé greva do té vazhdonte pér disa kohé. Kjo
prerje e radhés e energjisé elektrike dukej se kishte ndo-
dhur shumeé shpejt pas asaj té fundit? Dukej sikur krizat
mbi energjiné — ngrohjen, dritén, karburantin - ishin
lidhur pér t'u béré mé té shpeshta dhe do té ishte me
vend pér té marré masa? Ndoshta Timi dhe Eilina kishin
té drejté: njé barré dru mund té ishte njé ide e miré.
Gruaja géndroi pérséri né hapin e saj té pasmé,
mbéshtetur pas murit, dhe me krahét e kryqézuar.
Kishte ngjarje té pérgjithshme ose té pérbashkéta — luf-
téra, greva, pérmbytje, térmete; ato qé shihen si veprime
té zotit. Kudo ekzistonte mendimi, i arsyeshém ose jo,
qé kéto dukuri, dikur té forta dhe té rralla (ose kishin
gené ndonjéheré, a ishte ajo thjesht njé kujtim i rremé?),
po zhvendoseshin né plan té paré té eksperiencés sé cdo
njeriu sikur njé atmosferé qé dikur kishte gené mjedisi
i njé ylli té pérmbysur dhe té largét kishte zgjedhur té
gllabéronte planetin toné té mjeré. Kur mendoje rreth
tyre, pérvojat rraskapitése, ishin pér shumé e shumeé nje-
réz: pushtim, lufté, lufté civile, epidemi, zi buke, pérm-
bytje, térmet, helmimi i tokés, ushqimit dhe ajrit. Pér
kéto, qéndrime té caktuara ishin shabllone. Asgjé nuk
shkon pértej: Ne duhet té béjmé dicka pér té, ose oh fatkeqési,
té shkretén! Nuk ka kaq shumé nuanca té mundshme pér:
E gjithé familja ime vdiq né kamp pérgendrimi, ose Katér prej
fémijéve té mi kané vdekur nga uria, ose Motra ime dhe fémija
i saj u vrané nga ushtarét. Por dukej sikur steriotipet pér
ngjarjet publike ishin mé té sinqerta se ato té ngjarjeve
private? Oh fatkegési, té shkretén! A ka lidhje me té?



Ajo vuri re qé ibriku ishte mé i qeté dhe zgjati krahun
né dhomén pas saj né kuzhiné, pér té marré njé xhezve
kineze shumé té madhe qé tashmé kishte kafe brenda.
Ajo géndroi me té né doré, prané zjarrit, duke pritur pér
valén gé té ngrinte vrullshém kapakun e ibrikut.

Nuk kishte kuptim té shihje gjérat nga piképamja e
momenteve kulmore dhe krizave: tek e fundit, ngjarjet
personale, si ato publike, ishin ¢éshtje afatgjata. Ato té
formuara gradualisht... Mé e pakta éshté pér disa muaj,
por zakonisht do vite, gé njé person té thoté: O zot, e gji-
thé jeta ime ka ndryshuar — duke folur pér njé zemérim té
dashurisé, ose urrejtjes, njé martesé, njé periudhé prove
né puné. Jeta ime ka ndryshuar sepse uné kam ndryshuar.

Vala ishte ngritur mbi kapakun e ibrikut dhe po der-
dhej rréke.

Ajo kapi dorezén e ibrikut me lecké, dhe hodhi mbi ka-
fen ujin gé léshonte zhurmé. E vuri ibrikun mbi njérén
ané té zjarrit, por jo mbi léndiné qé, ndryshe, do té kishte
njé njollé té verdhé té rrumbullakét mbi té, dhe largoi
disa drunj gjysmeé té djegur nga vatra e zjarrit; nése binte
shi, ajo duhet té kujtohej qé t’'i mbulonte ata dhe druté
e padjegur. Ajo nuk ishte e gjithanshme qé té dinte se si
té ndizte zjarrin me dru té lagur.

E moriibrikun me njérén doré, xhezven me dorén tjetér
e u largua nga oborri prapa shtépisé pér né kuzhiné.

Uné kam gené né furré, jam bluar imét né mullinj... Kéto fjalé
nuk u thané apo ndjené pa njéfaré kénaqésie. Sigurisht
gé ishte njé fakt i jashtézakonshém? Mendimi qé dicka
ishte arritur ishte i jashtézakonshém?, por, né fund té
fundit, ai ishte ndjeré aq shumé nga njerézit qé ishin
(relativisht té vegjél) né numér, krahasuar me banorét e
botés, qé ishin dakord me idené se jeta nuk éshté mé e
réndésishme se sa ajo e njé brumbulli, si edhe nga ata qé
kishin idené e vjetér qé ka réndési ajo qé ne béjmé sepse
ne jemi té réndésishém para syve té zotit. Ose té zota-
ve. Por pse dikush duhet té merakoset gé ai ose ajo, ka



ndryshuar, ka mésuar, éshté pjekur, rritur, nése ai ose
ajo éshté njé brumbull? Ose madje njé flutur? Sepse nuk
ka fare dyshim qé mendimi ekziston, dhe éshté ndoshta
mendimi mé i thellé qé ne kemi, qé ajo qé ka réndési
mé shumeé éshté qé ne mésojmé duke jetuar. Ky men-
dim duhet té lidhet me njé zakon, njé mbeturine mé té
hershme, nga kohét mé primitive? Tek veté réndésia e
brumbullit? Sepse nuk kishte dyshim pér té qé ishte atje,
qé “Zoti” e kishte débuar, deklaruar té vdekur ose jo.
Kujt mendohet se mund t’i japé shpjegime brumbulli?

Ne jemi ata qé mésojmeé.

Shpesh ajo merr njé kohé té gjaté dhe té véshtiré.

Fatkeqgésisht nuk ka dyshim qé shumé kohé, shumé
merak shkuan pér té mésuar shumeé pak...

Vértet ajo ndjente késhtu? Po.

Sepse ishte e déshpéruar? A ishte e déshpéruar? Ndo-
shta. Ajo ishte dikush, ajo po ndjente dicka shumé
fugishém gé nuk do té vinte gishtin e saj mbi...

Gruaja e vuri xhezven mbi njé tabaka qé tashmeé ishte
me filxhané dhe pjata, lugé, sheger, kullesén dhe e ngri-
ti até: para se té dilte nga dhoma me té ajo ktheu kokén
pas nga tavolina mbi té cilén ishin béré pirg pjatat e pa-
lara té drekés. Kishte edhe pjata nga ato té méngjesit.
Ndoshta ajo mund t’i thoshte Timit ta ndizte zjarrin pér-
séri, té ziente prapé ibrikun, e pastaj kur uji té ishte gati
ai do ta thérriste até pér té laré enét? Jo, mé miré jo né
até gjendje humori gé ishte, do té ishte mé miré gé ajo
t’i bénte veté té gjitha gjérat mé voné.

Gruaja doli nga dera anésore mbi njé 1éndiné qé kishte
nevojé pér krasitje dhe ishte béré me pika joshése prej
luleshgerrave drejt njé peme né oborrin e saj. Kjo grua
ishte Kati Braun; pér té gqené té sakté Katerina Braun ose
zonja e Majkéll Braun. Ajo e mbante tabakané me kujdes,
dhe po mendonte pér larjen e enéve ndérsa vazhdonte
me inventarin e jetés sé saj private, bérjen e llogarive...
Ajo déshironte qé té mbaronte me shpejtési pavarésisht



nga stadi i jetés né té cilin ndodhej sepse i dukej i pafund.
Nése jeta duhet té shihej né terma té momenteve kulmo-
re ose majave, atéheré asgjé nuk “i kishte ndodhur” asaj
pér njé kohé té gjaté; e ajo mund té priste me padurim
asgjé mé shumé se njé pakésim té punéve té shtépisé
kur té plakej.

Ndonjéheré, po té jesh me fat, njé proces ose njé fazé
pérgendrohet. Katit do t’i dilte qé ajo veré do té ishte njé
periudhé e tillé e pérgendruar, e lartésuar, e shkurtuar.

Cfaré do té kalonte ajo? Thjesht, asgjé mé shumeé se do
té plakej: plakja, pasardhésja dhe pérséritésja e stadit té
rritjes. Sigurisht qé ajo i ndodh ¢do njeriu - ah edhe mua,
koha fluturon!... Para se ta kuptosh, jeta ka kaluar... Pjekuria
éshté gjith¢cka. E késhtu me radhé. Por né rastin e Katit nuk
do té jeté aspak njé proces qé zgjat njé dekadé apo dy,
zor se vihet re ndérsa vazhdonte pérvec pérpjekjeve té
déshpéruara pér té mbajtur pérmbytjen — duke lyer flo-
két, duke kontrolluar peshén e trupit, duke ndjekur mo-
dén me kujdes késhtu gé ajo ishte e veshur miré, por jo
e sajuar. Pothuajse pér té gjithé pleqté, po té mos ishin
goditur nga fatkeqésité, rréshqitja e tokés nén kémbé,
pérmbytja e qytetit nga uji, bombat qé shkatérrojné fé-
mijét dhe béjné zemrat e tyre ta shohin jetén me indife-
rencé — plakja éshté ¢éshtje vitesh. Ti je i ri, mé pas ka-
lon né moshén e mesme, por éshté e véshtiré té thuash
momentin e kalimit nga njé fazé né tjetrén. Pastaj ti je i
plakur, por ti zor se e di se kur ka ndodhur. Ndryshimet
jané kryer - ah po, ato jetiket — né qéndrimet e tua ndaj
atyre qé té rrethojné, por ti mezi i kupton ata sepse jané
shtriré me ngadalé. Eshté dicka e tillé pér shumicén e
njerézve: Kam friké se uné nuk jam aq e re sa kam gené dikur.
Por Kati Braun do ta kapércente gjithcka brenda pak
muajsh. Sepse — kur gjithcka dukej shumé personale, qé
kishte té bénte me té, me durimin e saj, humorin e miré,
kohén e saj — né té vérteté do té ishin presionet e tjetrit,
e njerézve, qé do té insistonin né jetén e saj té ngushté,

e do té bénin qé ajo té provonte rastin e ngutshém? Sido-
gofté mund té ndodhé, sepse ngjarjet e verés nuk do té
modeloheshin pérmes ndonjé virtyti apo aftésie té saj.

Me kohé kur gjithcka té kishte mbaruar, ajo sigurisht
gé nuk do té kishte zgjedhur ta kishte até ndryshe: ajo
nuk do ta kishte zgjedhur até pér vete para kohe sepse
ajo nuk kishte pérvojé pér té zgjedhur ose imagjinaté.
Jo, ajo nuk do té donte até qé do té ndodhte, megjithé-
se ajo géndronte né kémbé poshté pemés sé saj, me ta-
bakané né duar, duke menduar: ajo mendon pa pushim!
Kjo éshté ajo qé nuk shkon: duhet té jeté dicka qé uné
mund ta shoh tani, dicka qé mund ta kuptoj tani, ndonjé
lloj veprimi qé duhet ta zgjedh...

Té zgjedh? E kur uné kam zgjedhur ndonjéheré? A kam
zgjedhur ndonjéheré?

Njé grua, si¢ mund té kishte béré kurdoheré gjaté
disa gindra viteve mé paré, géndronte né kémbé poshté
pemés duke mbajtur njé tabaka té mbushur. Kati e ven-
dosi tabakané mbi tavolinén e oborrit té béré prej njé
materiali té shpikur dekadén e fundit. Tavolina dukej si
prej hekuri, ishte kaq e lehté sa mund té ngrihej me dy
gishta, ishte e ekuilibruar késhtu qé nuk ishte me rrezik
po té vendosej ndonjé peshé né njérén ané té saj.

Ajo nuk e konsideronte até tavoliné si njé zgjedhje;
ishte zgjedhur pér té, si 1énda plastike e gotave qé duke-
shin si prej porcelani.

Ajo u kthye né mes té 1éndinés, dhe, para se té merrte
frymé pér té thirrur tek dritaret e sipérme té shtépisé,
e dinte se ¢faré do té shihte kur i shoqi té dilte pér t’i
théné: “Po vij!”

Njé grua me fustan té bardhé, képucé té bardha, shall
ngjyré tréndafili hedhur rreth qafés géndronte né kém-
bé mbi bar.

Tani ishte pjesa e zgjedhur, e vetédijshme, e béré me
géllim: pamja e saj e jashtme ishte njé zgjedhje, gjithé
takt, sepse ishte e pérshtatshme pér kété skaj té klasés

sé mesme dhe pozitén e saj né té si gruaja e burrit té saj.
Dhe, sigurisht, si néna e fémijéve té saj.

Fustani kishte njé etiketé metalike me shénimin “Jolie
Madame” dhe ishte i hijshém, pa shumé salltanete. Ajo
kishte veshur képucé dhe corape. Flokét e saj — e tani ne
arrijmé né pikén ku shumica e energjisé ishte pérdorur
pér zgjedhjen — ishin béré me krela té médha, té buta
rreth fytyrés ku pak quka kishin mbetur né pjesén qé
lidh anén e hundés me pjesén e sipérme té fageve. I sho-
qi i saj gjithmoné thoshte se i pélgente ato. Flokét ishin
té kugérremté — jo aq shumeé té ekzagjeruar. Ajo ishte
njé grua e forté, e shéndetshme, e bukur.

Kati géndronte né kémbé mbi bar, me sy té lyer, dhe
thirri: “Majkéll, Majkéll! Kafeja!”

Njé fytyré e pagarté nga prapa xhamave gé vezullonin
nga drita e diellit bértiti: “Po vij!”

Njé grua e veshur si duhet pér njé pasdite né familje u
kthye né kémbé pérmes 1éndinés, por me kujdes késhtu
gé bari nuk linte shenja mbi képucét e saj. Zgjedhja e saj
do té keté gené té ecte kémbézbathur, té higte corapet
e té vishte dicka si xherabie, sari ose njé copé katérkén-
déshe e mbéshtjellé rreth trupit si fund - dicka e kétij
lloji — me flokét qé binin tek supet.

Ajo nuk e kishte 1éné veten té shkélgente sepse kishte
véné re qé né fillim, né adoleshencén e fémijéve, se sa
shumé ata nuk pélgenin qé ajo ta shprehte lirshém ti-
pin e saj. Meri Fincli, e veshur ndryshe, sikurse ajo do té
kishte béré po té mos kishte fémijé dhe té ishte e pamar-
tuar: fémijét e saj e urrenin até dhe e tregonin kété me
gindra ményra.

Ndonése Kati ishte gjithmoné dakord me Merin kur
ajo thoshte: “Pse ne duhet té ulim veten toné, ndérsa
fémijét nuk duhet té jené tirané” — né fakt ajo gjithmoné
e ka béré, gjithmoné e kishte ulur veten. Por ajo nuk
mund té kuptonte qé fémijét e saj ishin mé té miré se té
Meri Finclit né kété drejtim.

Kati u ul poshté pemés né njé ményré té tillé qé trupin
e kishte né hije, dhe kémbét e shtrira né diell sikur té
ishin pa corape. Ajo po kéqyrte shtépiné e saj té madhe
katrore me oborrin e madh. E bénte kété si dikush qé
do t’i thoshte mirépafshim, por kjo ishte vetém ngaqé
ajo dhe i shoqi kohét e fundit kishin théné qé tani qé
fémijét té gjithé po rriteshin, ishte koha té fillonin té
mendonin pér té gjetur pér veten njé dicka mé té vogél?
Njé apartament? Ata mund té blinin njé shtépi né zoné
dhe ta ndanin me miq — ndoshta me Finclét.

Kati mendonte shpesh pér kété, por si dicka gé kishte
té bénte me vitet qé do té vinin.

Ndérkohé ishte Maj, vera angleze me hope dhe jo e gén-
drueshme, e, duke gené largpamése pér verén, kishte njé
boshllék né jetén e familjes, atij organizmi qé pulsonte
getésisht né Londrén e jugut: pér té gené té sakté, né
Blekheath. Nga kjo periferi ¢do vit, gjithnjé e mé shumé,
ndérsa fémijét béheshin té rritur, ishte sikur ajo njési,
krijesé, ose organizém, shpérthente pér nga jashté, duke
u shpérndaré gjithnjé e mé larg népér glob. Ishte si njé
nxjerrje vjetore e frymés qé fillonte né pranverén e voné
me njé thithje né shtator.

Vitin e kaluar Majkélli, gé ishte neurolog me emér
té miré, e kishte shkuar né korrik né Ameriké pér njé
konferencé, kishte shfrytézuar rastin té punonte pér tre
muaj né njé spital té Bostonit, e ishte kthyer vetém né
Tetor. Kati kishte shkuar me té shoqin né konferencé,
ishte kthyer pér arsye familjare, kishte shkuar pérséri
tek i1 shoqi né shtator — lévizjet e saj gjithmoné kombi-
noheshin me ato té fémijéve. Ata shkonin e vinin, e nga
pjesé té ndryshme té Evropés, gjithé verén.

Sivjet Majkélli do té shkonte né té njéjtin spital né Bo-
ston pér katér muaj, duke u kémbyer me njé koleg. Djali
mé i madh, Stefani, qé tani ishte njézet e tre vjec dhe
né vitin e fundit té universitetit, do té shkonte né njé
udhétim katér mujor népér Marok dhe Algjeri me sho-

két. Eilina, njézet e dy vjece, kishte shogéruar té atin
pér té vizituar shokét gjaté njé udhétimi né formé fushi-
mi té béré parvjet né Spanjé. Djali i dyté, Xhejmsi, ishte
ftuar né njé “gérmim” arkeologjik né Sudan, para se té
fillonte universitetin po até vjeshté. Ndérsa pér vete, ajo
kishte vendosur pér té mos shkuar pérséri né Ameriké.
Sepse, né njéfaré mase, ajo nuk donte té sforconte té
bijén, meqé e dinte se ajo do té sforcohej. Gjithashtu,
do té ishte shumé shtrenjté nése tre njeréz largoheshin
nga shtépia. Ishte edhe puna nése ajo do té sforconte
tipin e té shoqit... Duke shkuar me kété mendim, kishte
buzéqgeshjen e duhur, pothuajse njé ngérdheshje, e pér-
shtatshme ndoshta pér fjalét Duhet té jepet dhe merret né
¢do martesé; ajo e dinte gé nuk donte ta kontrollonte kété
fushé mé nga afér.

Edhe pér dicka tjetér qé Timi, megjithése taniishte nén-
témbédhjeté vjec, dhe shumé i inkurajuar nga kushdo
pér té gené i pavarur, nuk kishte plane pér té udhétuar
gjékundi. Ai ishte, ai gjithmoné kishte gené, “i véshtiri”,
ose problematiku. Shtépia né Londrén e jugut do té gén-
dronte hapur pér té. Ajo, e éma, do ta drejtonte até. Pér
Katin, muajt qé do té vinin, ishin pérpara si¢ kishin gené
pér shumeé behare té kaluar. Ajo do té ishte njé bazé pér
pjesétarét e familjes gé vinin né shtépi nga universiteti,
ose duke u ndaluar pér njé dité ose njé javé gjaté rrugés
sé tyre nga diku tjetér; ajo do té kujdesej né shtépi pér ta,
pér shokét e tyre, pér shokét e shokéve té tyre. Ajo do té
ishte e gatshme, né dispozicion té ¢do njeriu.

Ajo mezi po e priste até cast: jo vetém pér njerézit, por
pér drejtimin e shtépisé qé ata té ishin té ndérgjegjshém
pér réndésiné e saj; ajo priste me padurim kopshtarin
e zoté té verés. Kur ata — Kati dhe Majkélli — do ta linin
kété shtépi si njé ¢ift qé largohej nga njé skené aktive,
nuk do té ishte shtépia ajo pér té cilén do t'i merrte malli,
por oborri gé ishte aq i kéndshém sa ¢”mund té jeté njé
oborr anglez pas nja njézet vitesh pérkushtimi. Dukej

